
Ágrip	  	  

BA	  verkefni	  þetta	  skiptist	  í	  greinargerð	  byggða	  á	  heimildum	  og	  handbók	  sem	  unnin	  er	  upp	  

úr	  greinargerðinni.	  Markmið	  verkefnisins	  er	  að	  svara	  því	  hvernig	  hægt	  sé	  að	  nýta	  

reynslunámskenningar	  í	  frítímastarfi	  til	  að	  stuðla	  að	  aukinni	  blöndun	  ófatlaðra	  unglinga	  og	  

unglinga	  sem	  nota	  óhefðbundin	  tjáskipti	  og	  hver	  félagslegur	  ávinningur	  unglinganna	  af	  því	  

yrði.	  Svörin	  voru	  síðan	  nýtt	  til	  að	  vinna	  handbók	  um	  reynslumiðað	  námskeið	  fyrir	  fatlaða	  

og	  ófatlaða	  unglinga.	  Mótun	  sjálfsmyndar	  er	  eitt	  megin	  viðfangsefni	  unglingsáranna.	  Það	  

er	  mikilvægt	  að	  vinna	  á	  markvissan	  hátt	  með	  ófötluðum	  og	  fötluðum	  unglingum	  saman	  

svo	  þau	  öll	  geti	  tekist	  á	  við	  unglingsárin	  á	  jákvæðan	  hátt	  og	  á	  jafningjagrundvelli.	  
Reynslumiðað	  nám	  er	  kjörin	  leið	  til	  að	  vinna	  með	  samskipti	  fatlaðra	  og	  ófatlaðra	  unglinga	  

sem	  jafningja.	  Þar	  getur	  vitneskja	  unglinga	  sprottið	  af	  persónulegri	  reynslu.	  

Formáli	  

Verkefni	  þetta	  er	  14	  eininga	  lokaverkefni	  til	  BA	  prófs	  í	  uppeldis-‐	  og	  menntunarfræði.	  

Leiðbeinandi	  minn	  við	  vinnslu	  verkefnisins	  var	  Jakob	  Frímann	  Þorsteinsson,	  lektor	  við	  

Íþrótta,	  tómstunda-‐	  og	  þroskaþjálfabraut	  Háskóla	  Íslands.	  Þakka	  ég	  honum	  fyrir	  	  góða	  

leiðsögn	  og	  stuðning.	  Einnig	  vil	  ég	  þakka	  móður	  minni,	  Valgerði	  Jóhannsdóttur	  

ómetanlegan	  stuðning,	  þolinmæði	  og	  aðstoð	  á	  lokaspretti	  verkefnavinnunnar.	  

Þetta	  lokaverkefni	  er	  samið	  af	  mér	  undirritaðri.	  Ég	  hef	  kynnt	  mér	  Siðareglur	  Háskóla	  

Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  
samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  

verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  

sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  sjálf(ur)	  ábyrgð	  á	  því	  sem	  

missagt	  kann	  að	  vera.	  Þetta	  staðfesti	  ég	  með	  undirskrift	  minni.	  

	  

Reykjavík,	  ____.__________________	  20__	  

	  

_________________________________	   _________________________________	  

1.	  Inngangur	  

BA	   verkefni	   þetta	   skiptist	   í	   greinargerð	   og	   handbókina	   Reynslunni	   ríkari	   um	   nýtingu	  

reynslumiðaðs	   náms	   í	   starfi	   með	   fötluðum	   og	   ófötluðum	   unglingum.	   Kveikjuna	   að	  

verkefninu	  má	  rekja	  til	  reynslu	  minnar	  í	  frístundastarfi	  ÍTR.	  Þar	  vann	  ég	  meðal	  annars	  með	  

fötluðum	   unglingum	   og	   kynntist	   þeim	   hindrunum	   sem	   þau	   mæta	   gjarnan.	   Jafnframt	  

kynntist	   ég	   þar	   reynslumiðuðu	   námi	   og	   þá	   kviknaði	   sú	   hugmynd	   að	   það	   væri	   einkar	  

hentug	  leið	  til	  þessa	  að	  auka	  samskipti	  fatlaðra	  og	  ófatlaðra.	  	  

Greinargerð	  þessi	  fjallar	  annars	  vegar	  um	  viðfangsefni	  unglingsáranna	  og	  erfiðleikana	  sem	  

fatlaðir	  unglingar	  glíma	  við	  og	  hins	  vegar	  um	  reynslumiðað	  nám	  og	  hvernig	  það	  getur	  nýst	  

til	   að	   auka	   og	   bæta	   samskipti	   ófatlaðra	   og	   fatlaðra	   unglinga.	   Sérstök	   áhersla	   er	   lögð	   á	  

mikilvægi	  tjáningar	  við	  mótun	  sjálfsmyndar	  unglinga	  og	  hvaða	  áhrif	  það	  hefur	  á	  unglinga	  

að	  nota	  aðrar	  tjáskiptaleiðir	  en	  hefðbundið	  tal.	  

Mótun	  sjálfsmyndar	  er	  eitt	  megin	  viðfangsefni	  unglingsáranna	  (Smith,	  2005:67)	  og	  hún	  er	  

ekki	   síst	  mótuð	   í	  gegnum	  unglingamenningu.	  Unglingar	   skapa	  sér	  ákveðinn	  stíl	  með	  vali	  

sínu	   á	   klæðnaði,	   smekk	   á	   tónlist	   og	   vinunum	   sem	   þau	   umgangast	   (Fortman,	   2003:104;	  

Priestley,	  2003:88-‐89;	  Smith,	  2005:68).	  Hæfni	  til	  tjáningar	  er	  annað	  sem	  hefur	  umtalsverð	  

áhrif	  á	  unglinga	  og	  eru	  þeir	  sem	  hafa	  mikla	  hæfni	  á	  sviði	  tjáningar	  taldir	  standa	  betur	  að	  

vígi	  en	  aðrir	   jafnaldra	  þeirra	   (Erla	  Kristjánsdóttir,	   Jóhann	   Ingi	  Gunnarsson	  og	  Sæmundur	  

Hafsteinsson,	  2004:54).	  Með	  því	  að	  tala	  á	  sérstakan	  hátt	  geta	  unglingar	  enn	  fremur	  skerpt	  

sjálfsmynd	   sína,	   samsamað	   sig	  með	   einum	   hóp	   og	   á	   sama	   tíma	   gera	   skil	   á	  milli	   sín	   og	  

annarra	  unglingahópa	  og	  fólks	  í	  öðrum	  aldurshópum	  (Fortman,	  2003:104).	  

Eðli	   þessara	   verkefna	   unglingsáranna	   gerir	   það	   að	   verkum	   að	   unglingar	   sem	   nota	  

óhefðbundin	  tjáskipti	  geta	  lent	  í	  töluverðum	  vandræðum.	  Það	  að	  nota	  önnur	  tjáskipti	  en	  

flestir	  jafnaldrar	  takmarkar	  möguleika	  þeirra	  til	  tjáningar	  (Smith,	  2005:68).	  Unglingar	  sem	  

nota	  óhefðbundin	  tjáskipti	  verða	  oft	  fyrir	  félagslegri	  útilokun,	  eins	  og	  aðrir	  með	  fötlun,	  og	  

fá	  því	  ekki	  á	  sama	  hátt	  og	  aðrir	  að	  velja	  sér	  vini	  og	  þá	  menningu	  sem	  að	  þau	  vilja	  tilheyra	  

(Kristín	  Björnsdóttir,	  2003:136-‐140).	  Vegna	  þessa	  er	  mikilvægt	  að	  vinna	  á	  markvissan	  hátt	  

með	   ófötluðum	   og	   fötluðum	   unglingum	   saman	   til	   að	   þau	   öll	   geti	   tekist	   á	   við	   verkefni	  

unglingsáranna	  á	  jákvæðan	  hátt	  og	  á	  jafningja	  grundvelli.	  	  

Í	   starfsskrá	   ÍTR	   stendur	  meðal	   annars	   að	   frítímastarf	   sé	   vettvangur	   til	   náms	   og	   þroska.	  

Unglingar	   geti	   í	   reynslumiðuðu	   námi	   í	   frítímastarfi	   öðlast	   félags-‐	   og	   samskiptafærni	   og	  

skapað	  sér	   jákvæða	  sjálfsmynd	  (Íþrótta-‐	  og	  tómstundaráð	  Reykjavíkur,	  2006:5).	   Í	  þessari	  

greinargerð	  á	  að	  svara	  tveimur	  spurningum:	  

• Hvernig	  er	  hægt	  að	  nýta	  enningar	  um	  reynslumiðað	  nám	  í	  frítímastarfi	  til	  að	  stuðla	  

að	   aukinni	   blöndun	   ófatlaðra	   unglinga	   og	   unglinga	   sem	   nota	   óhefðbundin	  

tjáskipti?	  

• Hver	  væri	  félagslegur	  ávinningur	  unglinganna	  af	  því?	  

1.1 	  Markmið	  verkefnisins	  

Markmið	   lokaverkefnis	   míns	   til	   BA	   prófs	   er	   að	   gera	   handbók	   með	   leiðbeiningum	   að	  

reynslumiðuðu	  námskeiði	  fyrir	  ófatlaða	  og	  fatlaða	  unglinga	  byggða	  á	  fræðilegri	  umfjöllun	  

og	   þeim	   svörum	   sem	   fást	   í	   greinargerð	   þessari.	   Sérstök	   áhersla	   er	   lögð	   á	   unglinga	   sem	  

nota	   aðrar	   tjáskiptaleiðir	   en	   hefðbundið	   tal.	   Námskeiðið	   er	   unnið	   eftir	   hugmyndafræði	  

reynslumiðaðs	  náms.	  Markmið	  námskeiðsins	  eru	  að	  auka	   félagsþroska	  unglinganna	  sem	  

taka	   þátt,	   draga	   úr	   fordómum	   þátttakenda,	   að	   samskipti	   séu	   góð	   innan	   hópsins	   og	   að	  

þátttakendur	  taki	  þau	  góðu	  samskipti	  með	  sér	  áfram	  út	  í	   lífið.	  Einnig	  að	  unglingarnir	  átti	  

sig	  betur	  á	  margbreytileika	  mannlífsins,	  skoði	  eigin	  styrkleika	  og	  læri	  að	  nýta	  þá	  en	  átti	  sig	  

jafnframt	  á	  því	  að	  öll	  höfum	  við	  einhverja	  veikleika	  og	  að	  það	  er	  allt	  í	  lagi.	  Síðast	  en	  ekki	  

síst	   vil	   ég	   hvetja	   unglingana	   til	   að	   skoða	   eigin	   sjálfsmynd	   og	   þá	  mynd	   sem	  þau	   hafa	   af	  

öðrum.	  

1.2.	  Uppbygging	  ritgerðar	  

Ritgerðin	  skiptist	  í	  inngang,	  sjö	  meginmálskafla	  og	  lokaorð.	  Meginmálsköflunum	  má	  skipta	  

upp	  í	  tvö	  yfirþemu.	  Í	  fyrstu	  er	  farið	  yfir	  hvers	  vegna	  það	  er	  mikilvægt	  að	  aðstoða	  ófatlaða	  

og	   fatlaða	   unglinga	   við	   að	   eiga	   samskipti	   við	   hvert	   annað.	   Það	   er	   gert	   með	   fræðilegri	  

umfjöllun	  um	  unglingamenningu,	  tjáskipti	  og	  hlut	  þeirra	  í	  mótun	  sjálfsmyndar	  unglingsins.	  

Einnig	  er	  fjallað	  sérstaklega	  um	  óhefðbundin	  tjáskipti,	  notendur	  þeirra	  og	  þau	  vandkvæði	  

sem	   þeim	   geta	   fylgt.	   Síðast	   er	   svo	   kafli	   um	   unglinga	   og	   fatlanir.	   Samskipti	   fatlaðra	   og	  

ófatlaðra	  unglinga	  eru	  þar	  í	  sérstökum	  fókus	  ásamt	  þeim	  undirbúningi	  sem	  unglingarnir	  fá	  

fyrir	   samskipti	   við	   hvert	   annað.	   Seinni	   hluti	   ritgerðarinnar	   fjallar	   svo	  um	  hvernig	  má	  ná	  

markmiðum	  námskeiðsins	  með	  aðferðum	  reynslumiðaðs	  náms.	  Þar	  er	  farið	  yfir	  kenningar	  

reynslumiðaðs	  náms	  og	   líkön	   tengd	  því	   skoðuð.	  Hlutverk	   leiðbeinanda	  er	  einnig	   skoðað	  

sérstaklega	  í	  ljósi	  settra	  markmiða.	  Lokaorð	  ritgerðarinnar	  eru	  síðan	  samantekt	  á	  því	  hvers	  

vegna	  reynslumiðað	  nám	  er	  hentugt	  til	  að	  stuðla	  að	  auknum	  samskiptum	  milli	  fatlaðra	  og	  

ófatlaðra	  unglinga	  og	  hvernig	  það	  getur	  aukið	  félagslegan	  auð	  allra	  þátttakenda.	  

Greinargerðin	   er	   að	   miklu	   leyti	   unnin	   úr	   enskum	   heimildum	   og	   til	   að	   forðast	   allan	  

misskilning	   við	   þýðingu	   eru	   helstu	   hugtök	   sem	   notuð	   eru	   höfð	   með	   á	   frummálinu.	  

Unglingar	  eru	  aðalumfjöllunarefni	   ritgerðarinnar.	  Orðið	  unglingar	  er	  karlkyns	  og	  ætti	  því	  

að	   vísa	   til	   þess	  með	   fornafninu	  þeir	   en	   þar	   sem	  hópurinn	   sem	   vísað	   er	   til	   er	   af	   báðum	  

kynjum	  verður	  það	  undirstrikað	  með	  því	  að	  nota	  fornafnið	  þau.	  

2.	  Unglingar	  og	  unglingamenning	  

Þó	   unglingar	   og	   ákveðin	   unglingamenning	   hafi	   alltaf	   verið	   til	   (Bennett,	   2000:12)	   er	   það	  

tiltölulega	  ný	  fræðileg	  nálgun	  að	  líta	  á	  unglingsárin	  sem	  sérstakt	  æviskeið.	  Það	  eru	  þó	  til	  

fleiri	  en	  ein	   leið	  til	  að	  hugsa	  um	  unglingsárin.	  Einfaldasta	   leiðin	  er	  ef	  til	  vill	  að	   líta	  á	  þau	  

sem	  árin	  milli	  barnæsku	  og	  fullorðinsára.	  Þau	  markist	  af	  líffræðilegum	  aldri	  og	  líkamlegum	  

og	   andlegum	   þroska	   og	   eru	   einskonar	   undirbúningur	   fyrir	   fullorðinsaldurinn.	   En	   það	   er	  

margt	   fleira	  sem	  þarf	  að	  huga	  að.	   Í	  hinum	  ýmsu	  samfélögum	  heimsins	  taka	  unglingar	  til	  

dæmis	  við	  ábyrgð	  fullorðinna	  á	  mismunandi	  aldri	  og	  það	  tekur	  mislangan	  tíma	  (Priestley,	  

2003:88-‐89).	   Eins	   er	  misjafnt	   hvenær	   kynþroski	   verður	  hjá	   unglingum.	   Ef	   að	   litið	   er	   yfir	  

hóp	  13	  ára	  unglinga	  er	  áberandi	  hversu	  mikill	  munur	  er	  á	  þroska	  þeirra,	  þar	  sem	  sumir	  eru	  

í	  raun	  bara	  börn	  ennþá	  en	  aðrir	  eru	  komnir	  vel	  af	  stað	  í	  kynþroska	  (Cole,	  Cole	  og	  Lightfoot,	  

2005:586).	  Aldur	  segir	  því	  ekki	  allt	  og	  ætti	  kannski	  frekar	  að	  líta	  á	  unglinga	  sem	  félagslega	  

myndaðan	  hóp	  fólks	  á	  ákveðnum	  aldri.	  Mikilvægt	  er	   líka	  að	   líta	  ekki	  á	  unglinga	  einungis	  

sem	   ótilbúna	   fullorðna	   því	   unglingsárin	   eru	   sér	   tímaskeið	   ævinnar	   og	   ættu	   að	   hafa	  

jafnmikið	  gildi	  og	  fullorðinsárin	  (Priestley,	  2003:89).	  Sá	  þroskamunur	  sem	  er	  á	  unglingum	  

getur	  gert	  það	  mjög	  krefjandi	  verkefni	  að	  vinna	  með	  unglingahóp.	  Miða	  verður	  athafnir	  

við	  að	  þær	  séu	  hæfilega	  krefjandi	  fyrir	  alla	  í	  hópnum.	  Eins	  er	  mikilvægt	  að	  virða	  upplifanir	  

og	  reynslu	  unglinga	  bæði	  vegna	  þess	  gildis	  sem	  hún	  hefur	  fyrir	  þau	  á	  þeim	  tíma	  og	  vegna	  

þeirra	  mótandi	  áhrifa	  sem	  sú	  reynsla	  kann	  að	  hafa	  á	  sjálfsmynd	  þeirra.

2.1.	  Mótun	  sjálfsmyndar	  

Sú	  mynd	   sem	  unglingar	   gefa	  af	   sér	   er	  þeim	   sérstaklega	  mikilvæg	  og	  meðal	   annars	  með	  

henni	   móta	   þau	   sjálfsmynd	   sína.	   Sjálfsmyndin	   er	   í	   sífelldri	   mótun	   alla	   ævina	   en	   þessi	  

þróun	   er	   þó	   sérstaklega	   mikilvæg	   á	   unglingsárunum.	   Unglingar	   móta	   sjálfsmynd	   sína	  

meðvitað	  með	  vali	  á	  tónlist,	  fötum,	  vinum	  og	  áhugamálum	  (Priestley,	  2003:88-‐89;	  Smith,	  

2005:68).	  

Talsmáti	   unglinga	   tengist	   líka	   þeirri	   mynd	   sem	   þau	   vilja	   gefa	   af	   sér.	   Margir	   unglingar	  

samsama	   sig	  með	   og	   líkja	   eftir	  meðlimum	   ákveðinnar	   tónlistarstefnu	   og	  mynda	   þannig	  

ákveðna	   undirmenningu	   (e.	   subculture)	   (Lewis,	   1992:137-‐138).	   Unglingum	   finnst	   sem	  

dæmi	   oft	   mikilvægara	   að	   vita	   hvaða	   hljómsveit	   er	   efst	   á	   vinsældalista	   en	   að	   vita	  

staðreyndir	  tengdar	  námi	  sínu	  (Gestur	  Guðmundsson,	  2008:171).	  Það	  stafar	  kannski	  af	  því	  

hvað	  þetta	  hefur	  mikil	  áhrif	  á	  sjálfsmynd	  þeirra.	  Algengt	  er	  að	  unglingar	  hópi	  sig	  saman	  

með	  jafnöldrum	  sínum	  sem	  hlusta	  á	  sömu	  tónlist.	  Þeir	  klæða	  sig	  oft	  svipað,	  tala	  og	  haga	  

sér	  eins	  og	  sú	  undirmenning	  sem	  þeir	  tilheyra	  mælir	  fyrir	  um.	  Tónlistarsmekkur	  hefur	  líka	  

mikil	  áhrif	  á	  hvað	  unglingum	  finnst	  um	  hvort	  annað.	  Að	  hlusta	  á	  rétta	  tónlist	  getur	  verið	  

nauðsynlegt	   til	   að	   fá	   aðgöngu	   að	   ákveðnum	   vinahóp	   og	   getur	   jafnvel	   látið	   fólk	   virðast	  

meira	  eða	  minna	  aðlaðandi	   í	  augum	  hvers	  annars	  (Lewis,	  1992:135-‐138).	  Unglingar	   læra	  

því	  ekki	  bara	  af	  sér	  eldra	  fólki	  heldur	  einnig	  af	   jafnöldrum	  sínum	  (Gestur	  Guðmundsson,	  

2008:170).	   Það	   er	   því	   ljóst	   að	   neyslumenning	   unglinga,	   tjáning	   og	   félagslíf	   hefur	   mikil	  

mótandi	   áhrif	   á	   þau.	   Rökrétt	   er	   líka	   að	   telja	   að	  þetta	   hafi	   áhrif	   á	   unglinga	  óháð	  öðrum	  

þáttum	  og	  að	  þeir	  unglingar	  sem	  ekki	  njóta	  alls	  þessa	  líði	  fyrir	  það	  á	  einn	  eða	  annan	  hátt.	  

2.2.	  Mikilvægi	  tjáskipta	  

Eitt	  af	  því	   sem	  gjarna	  er	  mjög	  áberandi	  hjá	  unglingum	  er	  hvernig	  þeir	  nota	   tungumálið.	  

Með	   því	   móta	   þau	   sjálfsmynd	   sína	   í	   samskiptum	   við	   jafnaldra	   sína.	  Með	   því	   að	   tala	   á	  

sérstakan	   hátt	   geta	   hópar	   unglinga	   gert	   skil	   á	  milli	   hópsins	   sem	  þau	   tilheyra	   og	   fólks	   á	  

öðrum	  aldri	  eða	  annarra	  unglingahópa	  (Fortman,	  2003:104).	  

Unglingar	  sem	  hafa	  mikinn	  orðaforða	  og	  mikla	  getu	  til	  að	  tjá	  sig	  eru	  talin	  standa	  betur	  að	  

vígi	  en	  þau	  sem	  hafa	  minni	  hæfni	  á	  því	  sviði.	  Mikill	  styrkur	  og	  tækifæri	  til	  þroska	  eru	  í	  því	  

fólgin	   að	   geta	   tjáð	   sig	   um	   og	   lýst	   tilfinningum,	   þörfum	   og	   hvötum,	   að	   geta	   leyst	   úr	  

ágreiningi	  á	  farsælan	  hátt,	  unnið	  úr	  sorg	  og	  mótlæti	  í	  samræðu	  við	  aðra,	  leitað	  eftir	  áliti	  og	  

velt	   hlutum	   fyrir	   sér	   og	   geta	   tjáð	   hamingju	   og	   gleði	   og	   deilt	   henni	   þannig	  með	   öðrum.	  

Auðugur	  orðaforði	  og	  þjálfun	  í	  að	  beita	  honum	  eru	  því	  mikilvægur	  hluti	  góðra	  tjáskipta	  og	  

eykur	  lífsleikni	  unglingsins	  (Erla	  Kristjánsdóttir	  o.fl.,	  2004:54).	  

Unglingar	  sem	  ekki	  tjá	  sig	  með	  hefðbundnum	  leiðum	  standa,	  fötlunar	  sinnar	  vegna,	  verr	  

að	  vígi	  að	  þessu	  leyti	  en	  jafnaldrar	  þeirra.	  Þau	  hafa	  frá	  grunni	  síður	  tækifæri	  til	  að	  þroskast	  

í	  gegnum	  samræður	  og	  samskipti	  en	  jafnaldrar	  þeirra	  og	  minni	  möguleika	  á	  að	  stjórna	  því	  

hvaða	  mynd	  þau	  gefa	  af	  sér.	  

3.	  Óhefðbundin	  tjáskipti	  og	  notendur	  þeirra	  

Allar	  þær	  aðferðir	  sem	  nota	  má	  við	  tjáningu	  aðrar	  en	  talmál	  má	  flokka	  undir	  óhefðbundin	  

tjáskipti.	   Þær	   skiptast	   í	   tvo	   aðal	   flokka,	   leiðir	   sem	  nota	  utanaðkomandi	   aðstoð	   svo	   sem	  

myndir,	  hluti,	  raddgervla,	  tölvur	  eða	  annað	  og	  svo	  þær	  sem	  aðeins	  nota	  líkamann	  svo	  sem	  

fingramál,	   hljóð,	   snerting	   og	   svipbrigði	   (International	   society	   for	   augmentative	   and	  

alternative	  communication	  [ISAAC],	  e.d.).	  Óhefðbundin	  tjáskipti	  geta	  veitt	  þeim	  sem	  ekki	  

hafa	   getu	   til	   að	   nota	   talmál	   á	   hefðbundin	   hátt	   tækifæri	   til	   að	   mynda	   og	   viðhalda	  

jákvæðum	   tengslum	   við	   fólk.	   Til	   þess	   þarf	   tjáskiptaleiðin	   þó	   að	   henta	   þeim	   sem	   notar	  

hana.	  Ekki	  er	  nóg	  að	  leiðin	  virki	  heldur	  þarf	  hún	  líka	  að	  spegla	  persónuleika	  notandans	  á	  

þann	   hátt	   að	   hún	   sé	   valdeflandi	   og	   hann	   vilji	   nota	   hana	   (Williams,	   Krezman	   og	  

McNaughton,	  2008:195,199).	  

Það	   er	   þó	   ekki	   alltaf	   raunin	   og	   bent	   hefur	   verið	   á	   að	   það	   geti	   átt	   sérstaklega	   við	   hjá	  

unglingum,	   en	   fyrir	   þau	   skiptir	   ímyndin	   oft	   sérstaklega	   miklu	   máli,	   eins	   og	   áður	   hefur	  

komið	  fram.	  Dæmi	  eru	  um	  að	  unglingar	  hætti	  einfaldlega	  að	  nota	  tjáskiptaleiðina	  sína	  eða	  

tækið,	  þrátt	  fyrir	  að	  það	  sé	  þeirra	  besta	  eða	  jafnvel	  eina	  leið	  til	  tjáskipta.	  Þau	  kjósa	  þannig	  

frekar	  að	  skera	  sig	  ekki	  úr	  hópnum	  en	  að	  geta	  tjáð	  sig	  með	  almennilegum	  hætti	   (Smith,	  

2005:76).	  Í	  dæmum	  sem	  þessum	  er	  nokkuð	  ljóst	  að	  þó	  að	  hægt	  sé	  að	  nota	  tjáskiptaleiðina	  

er	  hún	  ekki	  nógu	  hentug	   fyrir	  notandann.	  Það	  er	  því	  þörf	  á	  að	   skoða	  þær	  ástæður	   sem	  

geta	  legið	  að	  baki	  vandamálum	  sem	  þessum.	  	  

3.1.	  Vandamál	  við	  notkun	  óhefðbundinna	  tjáskipta	  

Mörg	  þeirra	  tækja	  sem	  aðstoða	  við	  tjáskipti	  eru	  ekki	  hönnuð	  til	  að	  vera	  flott	  útlitslega	  og	  

eru	  ólíkleg	  til	  að	  passa	  þeirri	  ímynd	  sem	  unglingahópur	  vill	  gefa	  af	  sér.	  Unglingurinn	  sem	  

notar	  þau	  sker	  sig	  úr	  með	  því	  einu	  að	  nota	  þau.	  Flestar	  óhefðbundnar	  tjáskiptaleiðir	  eru	  

líka	  hægvirkar	  og	  ná	  ekki	  að	  halda	   í	  við	  hraðann	   í	  venjulegu	  spjalli	  og	   flest	  óhefðbundin	  

tjáskipti	   henta	   illa	   í	   samræðum	   í	   hóp.	   Spjald	   eða	   myndaborð	   geta	   virkað	   mjög	   vel	   í	  

samskiptum	  við	  einn	  aðila	  sem	  getur	  veitt	  þeim	  sem	  það	  notar	  fulla	  athygli	  en	  erfitt	  getur	  

verið	   fyrir	   þann	   sem	   það	   notar	   að	   komast	   inní	   og	   taka	   fullan	   þátt	   í	   fjölmennum	  

samræðum.	  Orðaforði	  er	  oft	  takmarkaðri	  en	  í	  hefðbundu	  talmáli.	  Stundum	  er	  það	  þannig	  

að	  fullorðinn	  aðstoðarmaður	  þarf	  að	  finna	  orðin	  og	  annaðhvort	  kenna	  notandanum	  þau	  

eða	  setja	  þau	  á	  myndaborðið	  eða	  tækið	  sem	  notað	  er.	  Það	  er	  nokkuð	  ljóst	  að	  það	  getur	  

skapað	  hindrun	  fyrir	  ungling	  ef	  eina	  leiðin	  til	  að	  læra	  ný	  orð	  er	  gegnum	  fullorðna	  en	  ekki	  

gegnum	   jafnaldra	   (Smith,	  2005:69-‐77).	  Dónalega	  orð	  og	  blótsyrði	  eru	   til	   dæmis	  hluti	   að	  

talmáli	  unglinga	  en	  ólíklegt	  má	  telja	  að	  aðstoðarmenn,	  foreldrar	  eða	  aðrir	  fullorðnir	  munu	  

leggja	  mikla	  áherslu	  á	  að	  kenna	  unglingnum	  þau	  orð.	  Það	  að	  geta	  ekki	  notað	  þau	  er	  líklegt	  

til	  að	  láta	  unglinginn	  virka	  barnalegan	  í	  augum	  jafnaldra	  sinna.	  

3.2.	  Lausnirnar	  

Þær	  gífurlegu	   framfarir	   sem	  orðið	  hafa	  á	   tækjum	  sem	  hægt	  er	   að	  nota	   við	   tjáskipti	   svo	  

sem	   snjallsímum	   og	   spjaldtölvum,	   bera	  með	   sér	  möguleika	   á	   því	   að	   leysa	   sum	   þessara	  

vandamála	   svo	   sem	   að	   tjáskiptatæki	   séu	   ekki	   nógu	   flott	   eða	   ekki	   nógu	   hröð	   (Smith,	  

2005:77) og	  með	  nettengingu	  er	  auðvelt	  að	  finna	  ný	  orð	  og	  auka	  þannig	  orðaforða	  sinn	  

milliliðalaust.	   Framfarir	   í	   tækni	   eru	   þó	   til	   lítils	   nema	   fordómum	   og	   hindrunum	   í	  

samfélaginu	   sé	   rutt	   úr	   vegi	   og	   betri	   skilningur	   sé	   kominn	   á	   leiðir	   til	   að	   stuðla	   að	   fullri	  

þátttöku	  unglinga	  með	  skerta	  tjáskiptahæfni	  (Smith,	  2005:77).	  

Rætt	   hefur	   verið	   um	  hvort	   og	   þá	   hvernig	   áhrif	   notkun	  óhefðbundinna	   tjáskipta	   hefur	   á	  

einmanaleika	  þeirra	  sem	  þau	  nota.	   Í	  stórri	  rannsókn	  sem	  gerð	  var	  á	  einmannaleika	  fólks	  

kom	  fram	  að	  unglingar	  sem	  nota	  óhefðbundin	  tjáskipti	  voru	  meira	  einmana	  en	  ófatlaðir	  

unglingar.	  Ekki	  reyndist	  þó	  munur	  á	  einmannaleika	  þeirra	  og	  annarra	  fatlaðra	  unglinga	  og	  

upplifðu	  um	  helmingur	  þeirra	  einmannaleika.	  Ekki	  var	  munur	  á	  upplifun	  á	  einmannaleika	  

eftir	  tegund	  tjáskiptanna.	  Svo	  virðist	  sem	  að	  svo	  lengi	  sem	  tjáskiptaleiðin	  virki	  hafi	  formið	  

ekki	  áhrif	  á	  einmannaleika	  þess	  sem	  að	  notar	  hana.	  (Stancliffe,	  Larson,	  Auerbach,	  Engler,	  

Taub	  og	  Lakin,	  2010:94-‐95)	  Þessar	  niðurstöður	  eru	  svipaðar	  og	  niðurstöður	  annarra	  minni	  

rannsókna	  á	  efninu	   (Stancliffe	  o.fl.,	   2010:88-‐95).	   Fordómar	  og	   félagsleg	  útilokun	  virðast	  

vera	  það	  sem	  helst	  veldur	  einmannaleika	  unglinga	  sem	  nota	  óhefðbundin	  tjáskipti,	  eins	  og	  

annarra	   fatlaðra	   unglinga.	   Af	   þessu	   leiðir	   að	   betri	   og	   flottari	   tæki	   og	   aðferðir	   til	  

óhefðbundinna	  tjáskipta	  geta	  einar	  og	  sér	  ekki	  dregið	  úr	  einmannaleika.	  Ef	   fordómar	  og	  

félagsleg	   útskúfun	   gera	   það	   að	   verkum	   að	   fatlaðir	   unglingar	   fá	   ekki	   tækifæri	   til	   að	  

umgangast	  ófatlaða	  jafnaldra	  breytir	  aukin	  tjáskiptafærni	  litlu.	  Í	  vinnu	  með	  blandaðan	  hóp	  

fatlaðra	  og	  ófatlaðra	  unglinga	  verður	  því	  að	  leggja	  megináherslu	  á	  að	  draga	  úr	  fordómum	  

og	  auka	  skilning	  á	  margbreytileika	  mannlífsins.	  

4.	  Unglingar	  og	  fatlanir	  

Eins	  og	   fram	  hefur	  komið	  hafa	  neysluvenjur	  unglinga,	   tónlistarsmekkur,	   fataval	  og	   fleira	  

mikil	   áhrif	   á	   hvað	   unglingum	   finnst	   hvert	   um	   annað	   (Lewis,	   1992:135-‐138).	   Í	   rannsókn	  

Kristínar	   Björnsdóttur	   á	   samskiptum	   þroskahamlaðra	   nema	   á	   sérnámsbrautum	  

framhaldsskóla	  við	  aðra	  nemendur,	  kom	  fram	  að	  ófatlaðir	  nemendur	  töldu	  að	  þeir	  gætu	  

ekki	  átt	  þroskahamlaða	  vini	   vegna	  þess	  að	  þeir	   væru	  of	  ólíkir	  þeim	  og	  pössuðu	  því	  ekki	  

inní	  vinahópinn.	  Þeir	  hefðu	  annan	  smekk	  á	  tónlist	  og	  kvikmyndum	  og	  klæddu	  sig	  auk	  þess	  

oftast	  eins	  og	  foreldrar	  þeirra	  (Kristín	  Björnsdóttir,	  2003:135).	  

Í	   rannsókn	   Kristínar	   kom	   fram	   að	   þroskahömluðu	   nemendurnir	   hópuðu	   sig	   saman	   í	  

vinahópa	  og	  þó	  sum	  þeirra	  ættu	  vini	  utan	  sérnámsbrautanna	  tilheyrðu	  þau	  sjaldan	  öðrum	  

vinahópum	  (2003:135).	  Bæði	  hópar	  fatlaðra	  og	  ófatlaðra	  nema	  áttu	  það	  sameiginlegt	  að	  

tala	   um	   „okkur”	   og	   “hina”.	   Fötluðu	   nemendurnir	   virtust	   ekki	   vera	   eiginlegur	   hluti	   af	  

nemendahópum	  skólanna	  (Kristín	  Björnsdóttir,	  2003:135-‐136).	  

Það	  er	  ekki	  hluti	  af	  námsefni	  skólanna	  að	  fjalla	  um	  hvað	  tilheyrir	  unglingamenningu	  og	  er	  

vinsælt	   eða	   í	   tísku	   hverja	   stundina.	   Það	   læra	   unglingar	   af	   samskiptum	  hvert	   við	   annað,	  

ásamt	   því	   hvað	   þyki	   töff	   að	   gera	   og	   hvernig	   er	   viðeigandi	   að	   unglingar	   hagi	   sér.	   Þessir	  

þættir	  hafa	  mikil	  áhrif	  á	  það	  hvort	  og	  hvernig	  nemendum	  er	  tekið	  í	  unglingasamfélaginu	  

(Gestur	   Guðmundsson,	   2008:170;	   Kristín	   Björnsdóttir,	   2003:135;	   Lewis,	   1992:135-‐137).	  

Þeir	   ófötluðu	   nemendur	   sem	   áttu	   vini	   af	   sérnámsbrautunum	   sögðu	   frá	   því	   að	  

þroskahömluðu	   nemendurnir	   reyndu	   gjarna	   að	   líkja	   eftir	   þeim	   til	   að	   falla	   inn	   í	   hópinn	  

(Kristín	   Björnsdóttir,	   2003:136).	   Fatlaðir	   unglingar	   fá	   því	   ekki	   færi	   á	   að	   vera	   hluti	   af	  

vinahópum	   ófatlaðra	   ungmenna	   vegna	   þess	   að	   þau	   passa	   ekki	   við	   þá	   ímynd	   sem	   að	  

ófötluðu	   unglingunum	   finnst	   eftirsóknarverð.	   Á	   sama	   tíma	   hafa	   þau	   ekki	   tækifæri	   á	   að	  

læra	   hvaða	   mynd	   þau	   eiga	   að	   gefa	   af	   sér	   vegna	   þess	   að	   þau	   fá	   ekki	   inngöngu	   í	  

vinahópana.	  Það	  er	  því	  ljóst	  að	  einhver	  breyting	  verður	  að	  verða	  á	  svo	  að	  þau	  fái	  tækifæri.	  

Hugsanlega	  mætti	   reyna	   að	   kenna	   fötluðum	   unglingunum	   að	   vera	  meira	   töff	   en	   líklegt	  

verður	  að	  teljast	  að	  sú	  kennsla	  væri	  ekki	  eins	  áhrifarík	  og	  sú	  fræðsla	  frá	   jafningjum	  sem	  

líkt	  væri	  eftir.	  Það	  er	  því	  vænlegra	  að	  reyna	  að	  koma	  á	  samskiptum	  svo	  að	  þau	  gætu	  lært	  

af	  jafnöldrum	  sínum	  eins	  og	  aðrir	  unglingar.	  

4.1.	  Stimplun	  

Enska	  orðið	  stigma	  sem	  í	  sumum	  tilfellum	  má	  þýða	  sem	  stimplun	  átti	  upphaflega	  við	  það	  

þegar	   þrælar,	   glæpamenn	   eða	   aðrir	   sem	   álitnir	   voru	   óæskilegir	   voru	   merktir	   með	  

brennimarki	  eða	  öðru	  sýnilegu	  merki	  til	  að	  samfélagið	  vissi	  að	  æskilegt	  væri	  að	  forðast	  þá.	  

Merking	   hugtaksins	   í	   dag	   er	   ekki	   ósvipuð	   en	   á	   þó	   frekar	   um	   skömmina	   sjálfa	   en	  

einhverskonar	  líkamleg	  merki	  hennar.	  Samfélagið	  gefur	  okkur	  leiðir	  til	  að	  flokka	  fólk	  eftir	  

ákveðnum	  einkennum	  sem	  talin	  eru	  venjuleg	   fyrir	  meðlimi	  hvers	  hóps.	  Við	  setjum	  fólk	   í	  

flokka	  um	  leið	  og	  við	  hittum	  það,	  meðal	  annars	  eftir	  útlitseinkennum,	  og	  flokkuninni	  fylgja	  

ýmsar	  kröfur	  og	  væntingar.	  Þetta	  gerum	  við	  oftast	  ómeðvitað	  og	  horfum	  gjarnan	  um	  leið	  

framhjá	  raunverulegum	  eiginleikum	  viðkomandi	  (Goffman,	  1963:1-‐3).	  

Stimplun	   af	   þessu	   tagi	   er	   eitt	   af	   því	   sem	   að	   fatlaðir	   unglingar	   þurfa	   að	   glíma	   við	   og	   í	  

rannsókn	  Kristínar	  kom	  fram	  að	  þroskaheftir	  nemendur	  framhaldsskóla	  voru	  stimplaðir	  af	  

ófötluðum	  samnemendum	  sínum.	  Þau	  eru	  einfaldlega	  öll	  sett	  í	  flokkinn	  fatlað	  fólk,	  en	  ekki	  

flokkuð	   eins	   og	   aðrir	   nemendur	   skólanna	   í	   nörda,	   töffara,	   íþróttafólk	   og	   svo	   framvegis	  

(Kristín	   Björnsdóttir,	   2003:146-‐147).	   Til	   þess	   að	   ófatlaðir	   unglingar	   átti	   sig	   á	   að	   fatlaðir	  

jafnaldrar	   þeirra	   eru	   eins	  misjafnir	   og	   þeir	   eru	  margir	   og	   eru	   svo	  miklu	  meira	   en	   bara	  

fatlaðir	  er	  nauðsynlegt	  að	  hóparnir	  fái	  að	  kynnast	  og	  vera	  í	  samskiptum	  hver	  við	  annan.	  

4.2.	  Ófatlaðir	  unglingar	  kalla	  eftir	  meiri	  umræðu	  

Í	  rannsókn	  sem	  gerð	  var	  á	  skilningi	  og	  notkun	  ófatlaðra	  ungmenna	  á	  hugtökum	  um	  fötlun	  

kom	   fram	   að	   allir	   unglingarnir	   sem	   tóku	   þátt	   voru	   sammála	   um	   að	   þeir	   fengu	   litlar	  

upplýsingar	   um	   fatlanir	   og	   líf	   fatlaðs	   fólks	   bæði	   heima	   hjá	   sér	   og	   í	   skólanum	   (Kristín	  

Björnsdóttir	  og	  Eriksína	  Kr.	  Ásgrímsdóttir,	  2010:147).	  

“Þátttakendur	  rannsóknarinnar	  töluðu	  allir	  um	  að	  umræðan	  um	  fatlanir	  í	  

skólanum	   einskorðaðist	   nær	   eingöngu	   við	   sérstaka	   atburði	   eins	   og	   til	  

dæmis	   ef	   nýr	   nemandi	   í	   skólanum	   væri	   fatlaður.	   Þeim	   fannst	   almennt	  

lítið	  til	  þessara	  „kynninga“	  koma	  og	  vildu	  fá	  dýpri	  umræðu	  og	  fræðslu.”	  

(Kristín	  Björnsdóttir	  og	  Eriksína	  Kr.	  Ásgrímsdóttir.	  2010:147).	  

Þegar	   fræða	   á	   unglinga	   um	   fatlanir	   og	   líf	   fatlaðs	   fólks	   er	   því	   gott	   að	   hafa	   í	   huga	   að	  

fræðslan	  sé	  ekki	  yfirborðskennd	  og	  takmörkuð	  við	  einstaka	  viðburði	  heldur	  að	  verða	  við	  

óskum	   þeim	   sem	   tjáðar	   eru	   hér	   að	   ofan	   og	   opna	   á	   umræðu	   og	   dýpri	   og	   almennari	  

fræðslu.	  

4.3.	  Hvernig	  er	  samskiptum	  komið	  á?	  

Lítil	   samskipti	  milli	   fatlaðra	   og	   ófatlaðra	   framhaldsskólanema	   stafa	  meðal	   annars	   af	   því	  

hvað	  ófatlaðir	  nemendur	  fá	  lítinn	  undirbúning	  undir	  skólagöngu	  með	  fötluðum	  jafnöldrum	  

sínum.	  Viðmælendur	  Kristínar	  Björnsdóttur	   (2003:134-‐140)	  höfðu	  ekki	  verið	   í	   skóla	  með	  

fötluðum	  nemendum	  áður	  og	  sögðust	  ekki	  vita	  hvernig	  þeir	  ættu	  að	  tala	  við	  þá.	  Í	  upphafi	  

voru	  þeir	   feimnir	  og	   jafnvel	  hræddir	  við	   fötluðu	  samnemendur	   sína.	  Það	  virðist	  því	  ekki	  

vera	   nóg	   að	   aðgangur	   að	   nemendaaðstöðunni	   sé	   sameiginlegur	   til	   að	   raunveruleg	  

samskipti	   eigi	   sér	   stað.	   Það	   er	   meðal	   annars	   í	   ljósi	   þessa	   sem	   mikilvægt	   er	   að	   kenna	  

unglingum,	  fötluðum	  og	  ófötluðum	  að	  umgangast	  hvert	  annað.	  

Á	   tveimur	   af	   þeim	   sérnámsbrautum	   sem	   Kristín	   heimsótti	   höfðu	   ófatlaðir	   nemendur	  

fengið	  einingar	  eða	   laun	   fyrir	  að	  aðstoða	   fatlaða	  skólafélaga	  sína.	  Til	  dæmis	  með	  því	  að	  

fylgja	  þeim	  á	  viðburði	  nemendafélaga	  og	  annað	  þess	  háttar.	  Það	  fyrirkomulag	  varð	  síðan,	  í	  

einhverjum	   tilfellum,	   til	   þess	   að	   samskipti	   héldu	   áfram.	   Kristín	   tekur	   fram	   að	   aðrir	   hafi	  

bent	   á	   að	   slík	   laun	   séu	   kannski	   ekki	   æskileg	   vegna	   þess	   að	   þá	   byrji	   vinátta	   ekki	   á	  

jafningjagrundvelli.	   Niðurstöður	   hennar	   benda	   þó	   til	   þess	   að	   samskipti	   sem	   þessi	   geti	  

orðið	   til	   þess	   að	   vinátta	   myndist	   á	   milli	   fatlaðra	   og	   ófatlaðra	   nemenda	   (Kristín	  

Björnsdóttir,	  2003:140-‐141).	  Þarna	  eru	  nemendur	  hvattir	  til	  samskipta	  og	  virðist	  það	  bera	  

árangur.	  Það	  vakna	  þó	  upp	  spurningar	  um	  hvort	  ekki	  sé	  hægt	  og	  ástæða	  til	  að	  gera	  meira	  

en	   bara	   hvetja	   til	   samskipta.	   Hvort	   að	   hægt	   sé	   að	   auka	   og	   bæta	   samskipti	   fatlaðra	   og	  

ófatlaðra	  unglinga	  með	  kennslu	  og	  sjá	  til	  þess	  að	  allir	  séu	  á	  jöfnum	  grundvelli.	  Það	  er	  þó	  

ekki	  hluti	  af	  hefðbundnu	  eða	  formlegu	  námi	  innan	  skólana	  og	  ástæða	  til	  að	  velta	  fyrir	  sér	  

hvaða	  aðferðir	  henta	  best	  til	  að	  ná	  þessum	  markmiðum.	  

5.	  Óhefðbundið	  nám	  

Nám	   er	   ekki	   bara	   formlegt	   nám	   sem	   gerist	   innan	   veggja	   skólanna.	   Fólk	   er	   að	   læra,	  

menntast	  og	  þroskast	  alla	  ævina	  og	  við	  allskonar	  aðstæður.	  Nám	  sem	  ekki	  er	  formlegt	  og	  

fer	  fram	  á	  öðrum	  vettvangi	  en	  í	  skóla	  hefur	  verið	  sett	  í	  tvo	  flokka.	  Annars	  vegar	  óformlegt	  

nám	  (e.	  non-‐formal	  education),	  sem	  vísar	  til	  skipulegs	  náms	  sem	  fer	  fram	  annarsstaðar	  en	  

í	   skóla	   og	   þátttaka	   er	   alla	   jafna	   valfrjáls.	   Það	   er	   skipulagt	   og	  metið	   af	   leiðbeinanda	   og	  

hefur	  skilgreind	  markmið	  sem	  unnið	  er	  að.	  Hins	  vegar	  er	  svo	  formlaust	  nám	  (e.	   informal	  

education)	   en	   það	   er	   nám	   sem	   að	   nemandinn	   ber	   algera	   ábyrgð	   á	   sjálfur.	   Það	   er	   ekki	  

endilega	  skipulagt	  og	  getur	   í	   raun	  vísað	  til	  alls	  þess	  sem	  að	  við	   lærum	  af	  kunningjum	  og	  

vinum,	  með	   því	   að	   takast	   á	   við	   ný	   verkefni	   og	  mörgu	   öðru	   úr	   daglegu	   lífi	   okkar	   (Jakob	  

Frímann	  Þorsteinsson,	  2011:14).	  Námskeið	  af	  því	  tagi	  sem	  unnið	  er	  að	  út	  frá	  greinargerð	  

þessari	  mundi	  falla	  í	  flokk	  óformlegs	  náms.	  Unnið	  er	  skipulega	  að	  þeim	  markmiðum	  sem	  

sett	  eru	  fram	  og	  mikilvægt	  er	  að	  meta	  hvort	  að	  þær	  leiðir	  sem	  farnar	  eru	  beri	  árangur.	  

Í	  skipulögðu	  frítímastarfi	  er	  áhersla	  lögð	  á	  að	  fram	  fari	  óformlegt	  og	  formlaust	  nám	  og	  það	  

hafi	  menntunargildi	  fyrir	  þátttakendur.	  Færni	  og	  geta	  er	  það	  sem	  lærist	  frekar	  en	  þekking	  

(Íþrótta-‐	  og	  tómstundaráð	  Reykjavíkur,	  2006:10).	  Viðurkenningu	  samfélagsins	  á	  mikilvægi	  

þess	  að	  unglingar	  læri	  annað	  en	  hefðbundnar	  greinar	  má	  sjá	  í	  aukinni	  áherslu	  á	  lífsleikni	  

kennslu	  í	  skólum	  (Erla	  Kristjánsdóttir	  o.fl.,	  2004:5).	  

5.1.	  Lífsleikni	  

Lífsleiknikennsla	   í	   skólum	   er	   svar	   við	   vöntun	   á	   nýjum	   áherslum	   innan	   skólakerfisins.	   Í	  

lífsleikni	  er	  markmiðið	  að	  nemendur	  læri	  að	  takast	  á	  við	  lífið	  og	  allt	  það	  sem	  kemur	  uppá	  í	  

daglegu	   lífi	   á	   jákvæðan	  hátt.	  Að	   styrkja	  þá	   til	   athafna,	   kenna	  þeim	  að	   lifa	   í	   sátt	   og	   axla	  

ábyrgð	  gagnvart	  umhverfi	  og	  samfélagi.	  Árið	  2004	  var	  skrifuð	  bók	  um	  lífsleikni	  til	  að	  leggja	  

línurnar	   fyrir	   áframhaldandi	   lífsleiknikennslu	   á	   Íslandi.	   Þar	   kemur	   fram	   að	   höfundar	  

bókarinnar	   telja	   sjálfstraust,	   sjálfsaga	   og	   samkennd	   vera	   hornsteina	   lífsleikni	   (Erla	  

Kristjánsdóttir	   o.fl.,	   2004:9).	   Þó	   það	   séu	   ekki	   yfirlýst	  markmið	   námskeiðsins	  Reynslunni	  

ríkari	   að	  auka	  sjálfstraust	  og	  samkennd	  heldur	  að	  draga	  úr	   fordómum	  og	  auka	  og	  bæta	  

samskipti	   fatlaðra	  og	  ófatlaðra	  unglinga,	  er	   ljóst	  að	  það	  eflir	   sjálfstraust	  að	  vera	  hluti	  af	  

hópi	  og	  eykur	  samkennd	  að	  geta	  sett	  sig	  í	  spor	  annarra	  í	  stað	  þess	  að	  flokka	  í	  hina,	  stimpla	  

og	  dæma	  fyrirfram.	  



	   bls.	  18	  

5.2.	  Hlutverk	  félagsmiðstöðva	  

Í	   starfsskrá	   Íþrótta-‐	   og	   tómstundaráðs	   Reykjavíkur	   (ÍTR)	   er	   talað	   um	   þríþætt	   gildi	  

frítímastarfs,	   afþreyingar-‐,	   forvarnar-‐	   og	   menntunargildi.	   Menntunargildi	   frítímans	   er	  

skilgreint	  svo:	  

Í	  frítímanum	  fást	  börn	  og	  ungmenni	  við	  fjölbreytt	  og	  skapandi	  verkefni	  þar	  sem	  

lögð	   er	   áhersla	   á	   virkni,	   frumkvæði	   og	   sköpun.	   Þátttaka	   í	   slíkum	   verkefnum	  

færir	  unga	   fólkinu	   reynslu	  og	  þekkingu	  sem	  þau	  búa	  að	  og	  geta	  yfirfært	  yfir	  á	  

samfélagið.	   Hér	   er	   ekki	   um	   formlegt	   nám	   að	   ræða	   heldur	   er	   lögð	   áhersla	   á	  

reynslunám	  og	  óformlega	  menntun.	  

(Íþrótta-‐	  og	  tómstundaráð	  Reykjavíkur,	  2006:6)	  

Í	  starfsskránni	  er	  lögð	  áhersla	  á	  að	  frítíminn	  sé	  vettvangur	  til	  náms	  og	  þroska	  þó	  það	  sé	  á	  

annan	  hátt	  en	  gerist	  í	  hefðbundnu	  skólakerfi.	  Félagsfærni,	  sköpun	  jákvæðrar	  sjálfsmyndar	  

og	   samskiptafærni	   eru	   nefnd	   sérstaklega	   sem	   eitthvað	   sem	   unglingar	   geta	   öðlast	   í	  

gegnum	   óformlegt	   og	   reynslumiðað	   nám	   í	   frítímastarfi	   (Íþrótta-‐	   og	   tómstundaráð	  

Reykjavíkur,	   2006:5).	   Skipulagt	   frítímastarf	   er	   því	   kjörinn	   vettvangur	   til	   að	   vinna	   að	  

markmiðum	  eins	  og	  þeim	  sem	  lýst	  var	  í	  inngangi.	  

Námskeiðið	   er	   hugsað	   sem	   skipulagt	   frítímastarf	   frekar	   en	   til	   dæmis	   sem	   hluti	   af	  

skólanámi.	   Til	   að	   markmiðin	   náist	   er	   mikilvægt	   að	   þátttaka	   í	   einstaka	   verkefnum	   sé	  

valkvæð	  og	  ekki	  á	  að	  fara	  fram	  mat	  á	  því	  hvort	  að	  einstaklingar	  innan	  hópsins	  hafi	  staðið	  

sig	  eða	  verið	  nægilega	  afkastamiklir.	  Matið	  er	   frekar	  athugun	  og	   ígrundun	  um	  það	  hvar	  

hópurinn	   og	   einstaklingarnir	   innan	   hans	   eru	   staddir.	   Eins	   er	   mjög	   óæskilegt	   að	  

þátttakendur	   upplifi	   það	   svo	   að	   þeir	   geti	   átt	   á	   hættu	   að	   standast	   ekki	   námskeiðið.	  

Metnaður	   þátttakenda	   ætti	   að	   koma	   til	   af	   áhuga	   og	   á	   námskeiðið	   því	   meira	   skylt	   við	  

frítímastarf	  en	  skólanám	  unglinganna.	  



	   bls.	  19	  

6.	  Reynslunám	  

Heimspekingurinn	  John	  Dewey	  er	  upphafsmaður	  reynslumiðaðs	  náms	  sem	  námsaðferðar	  

(Priest	  og	  Gass,	  2005:14).	  Í	  bókinni	  Reynsla	  og	  menntun	  segir	  hann	  frá	  hugmyndum	  sínum	  

um	   reynslumiðað	   nám	   og	   segir	   meðal	   annars	   að	   það	   séu	   óhjákvæmileg	   tengsl	   milli	  

menntunar	   og	   persónulegrar	   reynslu.	   Jafnframt	   tekur	   hann	   fram	   að	   ekki	   sé	   öll	   reynsla	  

menntandi.	   Þvert	   á	  móti	   geti	   reynsla	   líka	   haft	   neikvætt	  menntunargildi,	   hún	   stöðvi	   eða	  

afskræmi	   áframhaldandi	   þroska	   (Dewey,	   2000:35-‐36).	   Það	   er	   semsagt	   ekki	   sjálfgefið	   að	  

reynsla	  geti	  talist	  reynslunám,	  til	  þess	  þarf	  hún	  að	  vera	  skipulögð	  eftir	  kennslufræðilegum	  

forsendum.	   Það	   er	   hlutverk	   leiðbeinandans	   að	   sjá	   til	   þess	   að	   reynsla	   þeirra	   sem	   hana	  

upplifa	   hafi	   jákvætt	   menntunargildi	   frekar	   en	   að	   hafa	   ekkert	   eða	   neikvætt	   gildi	   fyrir	  

menntun	  einstaklingsins.	  Það	  krefst	  mikils	  undirbúnings	  og	  skipulags	  (Dewey,	  2000:35-‐36;	  

Gilbertsson,	  Bates,	  McLaughlin	  og	  Ewert,	  2006:9;	  Jakob	  Frímann	  Þorsteinsson,	  2011:71).	  	  

Luckner	  og	  Nadler	  (1997:3)	  segja	  að	  reynslumiðað	  nám	  verði	  þegar	  fólk	  taki	  þátt	  í	  athöfn	  

eða	  verkefni,	  ígrundi	  það	  á	  gagnrýninn	  hátt	  og	  dragi	  svo	  ályktun	  af	  ígrunduninni	  sem	  gefi	  

af	  sér	  nýjan	  skilning.	  Námið	  sé	  byggt	  á	  þeirri	  ályktun	  að	  þekking	  okkar	  verði	  að	  byrja	  hjá	  

okkur	   sjálfum.	   Þeir	   benda	   einnig	   á	   að	   reynslunám	   styðji	   við	   flutning	   námsins	   í	   nýjar	  

aðstæður	  með	  því	  að	  sjá	  til	  þess	  að	  sá	  sem	  lærir	  upplifi	  það	  svo	  að	  þekkingin	  sé	  hans	  eigin.	  

Það	  er	  vert	  að	  nefna	  að	  því	  hefur	  verið	  haldið	  fram	  að	  reynslumiðað	  nám	  geti	  talist	  lífsstíll,	  

heimspeki	  og	  aðferð	  (Gilbertsson	  o.fl.,	  2006:9;	  Jakob	  Frímann	  Þorsteinsson,	  2011:71).	  Hér	  

verður	   að	   mestu	   fjallað	   um	   það	   sem	   aðferð	   en	   nauðsynlegt	   að	   snerta	   aðeins	   á	  

heimspekilegum	  grunni	  þess.	  

6.1.	  Verklagsreglur	  um	  reynslumiðað	  nám	  

Evrópusamtökin	  um	  reynslumiðað	  nám	  (The	  Association	  for	  experiential	  education	  (AEE))	  

hafa	  skilgreint	  12	  viðmið	  um	  reynslumiðað	  verklag	  (e.	  principle	  of	  experiential	  education	  

practice).	  Í	  þessum	  viðmiðum	  má	  finna	  flest	  það	  sem	  einkennir	  reynslumiðað	  nám	  og	  gott	  

að	  nota	  þau	  við	  hönnun	  eða	  mat	  á	  reynslunámi.	  Þau	  leggja	  skýrar	  línur	  fyrir	  leiðbeinendur	  

um	  það	  hvað	  fellst	   í	  því	  að	  vinna	  reynslumiðað	  (Jakob	  Frímann	  Þorsteinsson,	  2011:79).	   Í	  

töflu	   1	   má	   sjá	   þessi	   viðmið	   eins	   og	   þau	   eru	   sett	   fram	   og	   þýdd	   af	   Jakobi	   Frímanni	  

Þorsteinssyni	  í	  bók	  hans	  Að	  leika,	  læra	  og	  þroskast	  úti	  (2011).	  

Tafla	  1.	  Reynslumiðað	  verklag	  frá	  AEE	  

1.	  Reynslunám	  á	  sér	  stað	  þegar	  vandlega	  valdar	  upplifanir	  eru	  studdar	  með	  ígrundun,	  

greiningu	  og	  samþættingu.	  

2.Upplifanir	  eru	  skipulagðar	  þannig	  að	  þær	  hvetji	  nemendur	  (2)	  til	  að	  sýna	  frumkvæði,	  taka	  

ákvarðanir	  og	  axla	  ábyrgð	  á	  ákvörðunum	  sínum.	  

3.	  Á	  öllum	  stigum	  reynslunámsferlisins	  tekur	  þátttakandinn	  þátt	  í	  að	  spyrja	  spurninga,	  

rannsaka,	  gera	  tilraunir,	  vera	  forvitinn,	  leysa	  vandamál,	  axla	  ábyrgð,	  vera	  skapandi	  og	  finna	  

merkingu.	  

4.	  Þátttakendur	  taka	  þátt	  í	  verkefnum	  á	  vitrænan	  tilfinningalegan,	  félagslegan	  andlegan	  

og/eða	  líkamlegan	  hátt.	  Þegar	  þátttakendur	  gefa	  sig	  í	  verkefnin	  á	  þennan	  hátt	  finnst	  þeim	  

viðfangsefnin	  vera	  raunveruleg.	  

5.	  Niðurstöður	  námsins	  eru	  persónulegar	  og	  byggja	  upp	  grunn	  fyrir	  framtíðarreynslu	  og	  nám.	  

6.	  Sambönd	  þroskast	  og	  eru	  ræktuð:	  það	  á	  við	  um	  samband	  einstaklingsins	  við	  sjálfan	  sig,	  

samband	  hans	  við	  aðra	  og	  samband	  hans	  við	  heiminn.	  

7.	  Leiðbeinandinn	  (3)	  og	  þátttakandinn	  geta	  upplifað	  sigur,	  tap,	  ævintýri,	  áhættu	  og	  

ójafnvægi,	  vegna	  þess	  að	  niðurstaða	  reynslu	  er	  einstaklingsbundin	  og	  ekki	  hægt	  að	  segja	  

hana	  nákvæmlega	  fyrir.	  

8.	  Tækifæri	  eru	  ræktuð	  til	  að	  leiðbeinendur	  og	  nemendur	  fái	  tækifæri	  til	  að	  vega	  og	  meta	  

eigið	  gildismat.	  

9.	  Grundvallarhlutverk	  leiðbeinandans	  í	  reynslunámi	  er	  að	  velja	  hæfileg	  verkefni,	  leggja	  fyrir	  

vandamál	  sem	  þarf	  að	  leysa,	  að	  setja	  mörk,	  veita	  stuðning	  við	  nám	  þáttakennda,	  tryggja	  

líkamlegt	  og	  tilfinningalegt	  öryggi	  og	  greiða	  fyrir	  námsferlinu	  almennt.	  

10.	  Leiðbeinandinn	  rekur	  augun	  í	  og	  hvetur	  til	  sjálfsprottinna	  námstækifæra.	  	  

11.	  Leiðbeinendur	  leggja	  sig	  fram	  um	  að	  vera	  meðvitaðir	  um	  eigin	  gildismat,	  forsendur	  og	  

fordóma,	  og	  hvernig	  þeir	  geta	  haft	  áhrif	  á	  þátttakandann.	  

12.	  Skipulag	  námsreynslunnar	  ber	  í	  sér	  möguleikann	  á	  að	  læra	  af	  náttúrulegum	  orsökum	  og	  

afleiðingum,	  að	  læra	  af	  mistökum	  og	  að	  læra	  af	  sigrum.	  

(1)	  	   Forgangsröðunin	  á	  listanum	  getur	  verið	  breytileg	  og	  fer	  eftir	  fagmanninum.	  
(2)	   Ekkert	  eitt	  heiti	  lýsir	  öllum	  hlutverkum	  nemandans	  í	  reynslunámi.	  Þess	  vegna	  getur	  orðið	  táknað	  

skjólstæðing,	  viðskiptavin,	  þátttakanda	  o.s.frv.	  
(3)	   Ekki	  er	  heldur	  til	  eitt	  orð	  sem	  umlykur	  öll	  þau	  hlutverk	  sem	  fagmaður	  í	  reynslunámi	  þarf	  að	  

uppfylla.	  Þess	  vegna	  getur	  orðið	  leiðbeinandi	  falið	  í	  sér	  fagheiti	  eins	  og	  kennari,	  meðferðaraðili,	  
þjálfari,	  ráðgjafi,	  fagmaður	  o.s.fr1v.	  

(Jakob	  Frímann	  Þorsteinsson.	  2011:80)	  

Handbókin	  Reynslunni	  ríkari	  byggir	  að	  miklu	  leyti	  á	  þessum	  verklagsreglum.	  Í	  handbókinni	  

er	   lögð	   fram	   tillaga	   að	   dagskrá	   námskeiðs	   en	   það	   jafnframt	   brýnt	   að	   það	   sé	   hlutverk	  

leiðbeinanda	  að	  velja	  verkefni	   sem	  henta	  þeim	  hóp	  sem	  hann	  er	  að	   fara	  að	  vinna	  með.	  

Hann	   þarf	   að	   veita	   stuðning	   og	   tryggja	   vellíðan	   þátttakenda.	   Skipulag	   námskeiðsins	   í	  

handbókinni	  gerir	  ráð	  fyrir	  að	  stutt	  sé	  við	  þau	  verkefni	  sem	  að	  unnin	  eru	  með	  ígrundun.	  

Skipulögð	   ígrundun	   um	   ákveðin	   málefni	   skipar	   stóran	   sess	   í	   námskeiðinu	   en	   einnig	   er	  

leiðbeinandi	  hvattur	  til	  að	  sjá	  til	  þess	  að	  þátttakendur	  geti	  spurt	  spurninga	  og	  velt	  fyrir	  sér	  

eigin	  upplifunum	  af	  námskeiðinu.	  Ferlið	  allt	  er	  gagnvirkt	  og	  gert	  er	  ráð	  fyrir	  að	  dagskráin	  

geti	  breyst	  og	  jafnvel	  markmiðin	  sem	  unnið	  er	  að.	  Þannig	  er	  leiðbeinandinn	  alltaf	  að	  meta	  

og	   endurmeta	   námskeiðið,	   markmiðin	   og	   getu	   hópsins	   og	   lærir	   ekki	   síður	   en	   aðrir	  

þátttakendur	  í	  námskeiðinu.	  Dagskráin	  á	  námskeiðinu	  er	  aldrei	  meitluð	  í	  stein	  vegna	  þess	  

hversu	  gagnvirkt	  það	  er	  og	  það	  verður	  alltaf	  að	  taka	  mið	  af	  samsetningu	  hópsins.	  	  

6.2.	  Námshringur	  Kolbs	  

David	  A.	  Kolb	  setti	   fram	  líkan	  um	  hvernig	  reynsla	  verður	  að	  námi	  sem	  síðan	  hefur	  orðið	  

eitt	  vinsælasta	  líkanið	  um	  nám	  og	  reynslu.	  Líkanið	  er	  einfalt	  og	  segja	  má	  að	  þar	  liggi	  helsti	  

styrkur	  þess	  því	  að	   fólk	  á	  auðvelt	  með	  að	   tileinka	  sér	  það	   (Jakob	  Frímann	  Þorsteinsson,	  

2011:73).	  Það	  lýsir	  mjög	  vel	  og	  á	  myndrænan	  hátt	  þeim	  aðferðum	  sem	  rætt	  er	  um	  hér	  að	  

ofan.	   Hann	   byggir	   líkanið	   á	   kenningum	   margra	   fræðimanna	   sem	   fjallað	   hafa	   um	  

reynslumiðað	   nám.	   Hringurinn	   samanstendur	   af	   fjórum	   þáttum,	   beinni	   reynslu	   (e.	  

concrete	   experience),	   athugun	   og	   ígrundun	   (e.	   observation	   and	   reflection),	   myndun	  

hugtaka	  og	  alhæfing	  (e.	  concept	  and	  generalizing)	  og	  síðast	  beitingu	  (e.	  applying)	  (Jakob	  

Frímann	  Þorsteinsson,	  2011:74;	  Kolb,	  1984:21-‐23).	  Líkanið	  eins	  og	  það	  birtist	  hér	  á	  mynd	  

1	  er	  tekið	  úr	  bók	  Jakobs	  Frímanns	  Þorsteinssonar	  en	  þar	  hefur	  það	  verið	  aðlagað	  svo	  að	  

það	   sé	   spírall	   vegna	   þess	   að	   um	   síendurtekið	   ferli	   er	   að	   ræða	   en	   ekki	   lokað	   eins	   og	  

hringurinn	   er.	   Þó	   líkanið	   sé	   þannig	   upp	   sett	   að	   reynslan	   sé	   alltaf	   upphafið	   er	   það	   ekki	  

nauðsynlegur	   upphafspunktur	   heldur	   er	   hægt	   að	   byrja	   hvar	   sem	   er	   í	   ferlinu	   (Jakob	  

Frímann	  Þorsteinsson,	  2011:74).	  

Ígrundunin	  hefur	  sérstaklega	  mikið	  gildi	  í	  námshring	  Kolbs	  þar	  sem	  að	  reynsla	  tryggir	  ekki	  

endilega	  nám	  en	   ígrundunin	  eykur	  mjög	   líkurnar	  á	  því	  að	  reynslan	  verði	  að	  námi	   (Jakob	  

Frímann	  Þorsteinsson,	  2011:74).	  

Eitt	  af	  markmiðum	  ígrundunar	  er	  yfirfærsla	  en	  það	  á	  við	  um	  það	  þegar	  einstaklingur	  hefur	  

náð	  nógu	  góðum	  tökum	  á	  viðfangsefninu	  til	  að	  geta	  notað	  það	  í	  öðrum	  aðstæðum.	  Flokka	  

má	  yfirfærslu	  í	  sértæka	  yfirfærslu	  (e.	  specific	  transfer),	  almenna	  yfirfærslu	  (e.	  non-‐specific	  

transfer)	   og	   líkingar	   yfirfærslu	   (e.	   metaphoric	   transfer)	   (Jakob	   Frímann	   Þorsteinsson,	  

2011:74).	  

Sértæk	  yfirfærsla	  fer	  fram	  þegar	  hægt	  er	  að	  nýta	  reynslu	  í	  svipuðum	  aðstæðum	  

við	   áþekka	   framkvæmd.	   Almenn	   yfirfærsla	   verður	   þegar	   hægt	   er	   að	   nýta	  

reynslu	  í	  almennum	  aðstæðum	  t.d.	  í	  daglegu	  lífi	  …	  Líkingar	  yfirfærsla	  felst	  í	  því	  

að	  nýta	  reynslu	  úr	  sérstökum	  aðstæðum	  við	  aðrar	  mjög	  ólíkar	  aðstæður.	  

(Jakob	  Frímann	  Þorsteinsson,	  2011:74-‐75)	  

	  

Ígrundun	  er	  stór	  hluti	  námskeiðsins	  á	  öllum	  stigum	  þess.	  Hún	   fylgir	  öllum	  verkefnum,	  er	  

sett	   fram	   á	   mismunandi	   vegu	   og	   eru	   bæði	   í	   formi	   hópverkefna	   og	   verkefna	   fyrir	  

þátttakendur	  að	  leysa	  hver	  fyrir	  sig.	  

6.4.	  Breytingasvæðin	  

Módelið	  um	  breytingasvæðin	  (e.	  change	  zones),	  sem	  er	  reyndar	  oftar	  nefnt	  módelið	  um	  

þægindasvæðið	  (e.	  comfort	  zone	  model),	  hefur	  verið	  sett	  fram	  um	  mikilvægi	  áskorunar	  í	  

námi.	   Svæðin	   eru	   fjögur,	  þægindasvæðið	   (e.	   comfort	   zone)	   en	  þar	   á	   nám	   sér	   ekki	   stað	  

vegna	  þess	  að	  þar	  er	  staðsett	  allt	  það	  sem	  við	  höfum	  áður	  lært	  og	  náð	  tökum	  á	  og	  er	  nú	  

innan	   þess	   ramma	   sem	   okkur	   finnst,	   eins	   og	   nafnið	   gefur	   til	   kynna,	   þægilegt.	  

Andvörpunarsvæðið	   (e.	  groan	  zone)	  er	  svæðið	  sem	  einstaklingurinn	  byrjar	  að	  finna	  fyrir	  

áskorun,	  þá	  þurfum	  við	  að	  taka	  ákvörðun	  um	  að	  halda	  áfram	  út	  á	  þroskasvæðið	  eða	  að	  

fara	  til	  baka	  þangað	  sem	  okkur	  finnst	  öruggt	  að	  vera.	  Þroskasvæðið	  (e.	  growth	  zone),	  sem	  

stundum	  er	  kallað	  teygjusvæðið,	  er	  það	  svæði	  sem	  nám	  á	  sér	  stað.	  Þar	  er	  ákveðið	  óöryggi	  

og	  ójafnvægi	  milli	   fyrri	   þekkingar	   og	  nýrrar.	   Smám	   saman	   verður	   svo	  nýja	   þekkingin	   að	  

manns	  eign	  og	  þægindasvæðið	  stækkar.	  Yst	  er	  svo	  örvæntingarsvæðið	  (e.	  panic	  zone)	  en	  

þar	  er	  ekki	  líklegt	  að	  nám	  eigi	  sér	  stað.	  Þar	  finnur	  einstaklingurinn	  fyrir	  svo	  mikilli	  ógn	  að	  

hann	  er	   líklegastur	  til	  að	  bregðast	  við	  með	  flótta	  eða	  vörn	  (Jakob	  Frímann	  Þorsteinsson,	  

2011:81-‐82).	  Ófatlaðir	  unglingar	  sem	  ekki	  hafa	  umgengist	  fatlaða	  áður	  eru	  feimnir	  eins	  og	  

fram	   hefur	   komið	   eða	   jafnvel	   hræddir	   við	   fatlaða	   jafnaldra	   sína	   (Kristín	   Björnsdóttir,	  

2003:134-‐140).	   Það	   má	   því	   gera	   ráð	   fyrir	   að	   þátttakendur	   muni	   finna	   fyrir	   ákveðnu	  

óöryggi	  í	  byrjun	  námskeiðs.	  Mikilvægt	  er	  að	  öll	  framkvæmd	  og	  umræða	  sé	  þó	  þannig	  að	  

óöryggið	  verði	  ekki	  að	  of	  miklum	  ótta	  og	  þátttakendur	   fari	  yfir	  á	  örvæntingarsvæðið.	  Ef	  

allt	  gengur	  eins	  og	  skyldi	  ættu	  samskipti	  milli	  þátttakenda	  að	   færast	  nær	  þægindasvæði	  

unglingana.	  Sú	  upplifun	  ætti	  síðan	  að	  hafa	  þau	  áhrif	  að	  unglingarnir	  verði	  óhræddari	  við	  

að	  umgangast	  aðra	  félagshópa	  í	  framtíðinni	  ef	  hún	  er	  studd	  með	  ígrundun.	  

7.	  Hlutverk	  leiðbeinandans	  

Samkvæmt	   Dewey	   er	   það	   hlutverk	   leiðbeinandans	   að	   tryggja	   að	   nám	   eigi	   sér	   stað	   við	  

upplifun	  frekar	  en	  að	  hún	  hafi	  neikvætt	  menntunargildi	  eða	  sé	  merkingarlaus.	  Um	  hlutverk	  

leiðbeinandans	  segir	  hann:	  

Það	   er	   í	   hans	   verkahring	   að	   skipuleggja	   þær	   athafnir	   sem	   annars	   vegar	   vekja	  

ekki	   andúð	   nemandans	   heldur	   virkja	   hann	   frekar	   til	   þátttöku	   og	   eru	   á	   hinn	  

bóginn	   meira	   en	   stundargaman	   með	   því	   að	   þær	   stuðla	   að	   æskilegri	   reynslu	  

nemandans	  síðar.	  

(Dewey,	  2000:37)	  

Hlutverk	  leiðbeinenda	  er	  því	  stórt	  og	  mikilvægt	  í	  námi	  af	  þessu	  tagi	  þó	  svo	  að	  ekki	  sé	  um	  

hefðbundna	  kennslu	   að	   ræða.	  Þeir	   eru	  ábyrgir	   fyrir	   því	   að	   reynslan	   leiði	   af	   sér	  nám.	  Til	  

þess	  þurfa	  þeir	  meðal	  annars	  að	  gæta	  öryggis	  hópsins	  (Luckner	  og	  Nadler,	  1997:71).	  Það	  

getur	  verið	  tvíþætt	  verkefni	  því	  að	  í	  reynslunámi	  er	  talað	  um	  bæði	  raunverulega	  hættu	  og	  

um	   upplifaða	   hættu	   eða	   líkamlega	   og	   tilfinningalega	   hættu.	   Það	   er	   þegar	   einstaklingur	  

upplifir	  að	  hætta	  steðji	  að	  sér	  þó	  að	  svo	  sé	  í	  raun	  ekki.	  Dæmi	  um	  þetta	  er	  að	  á	  Íslandi	  er	  

lítil	  ástæða	  til	  að	  vera	  hræddur	  við	  köngulær	  en	  engu	  að	  síður	  eru	  margir	  sem	  eru	  mjög	  

hræddir	   við	   þær.	   Bæði	   raunveruleg	   hætta	   og	   upplifuð	   hætta	   geta	   togað	   fólk	   út	   á	   sitt	  

örvæntingarsvæði	  og	  komið	  í	  veg	  fyrir	  að	  nám	  eigi	  sér	  stað	  (Jakob	  Frímann	  Þorsteinsson,	  

2011:83).	  Leiðbeinandi	  þarf	  því	  að	  huga	  að	  því	  að	  allir	  í	  hópnum	  upplifi	  sig	  örugga	  sem	  og	  

að	  raunverulegu	  öryggi.	  

Leiðbeinandi	  þarf	  einnig	  að	  meta	  þarfir	  hópsins	  og	  einstaklinganna	  innan	  hans,	  veita	  

leiðsögn	  og	  meta	  gæði	  reynslunnar	  sem	  námstækifæri	  (Luckner	  og	  Nadler,	  1997:71).	  

Í	  viðmiðunum	  Evrópusamtaka	  um	  reynslumiðað	  nám	  (AEE)	  í	  töflu	  1	  er	  líka	  talað	  um	  hvaða	  

hlutverk	   leiðbeinandinn	  hefur.	   Þar	   koma	   fram	  margir	   af	   þeim	  punktum	  sem	  þegar	  hafa	  

verið	   nefndir	   úr	   umfjöllun	   Luckner	   og	   Nadler.	   Umfram	   það	   kemur	   þar	   fram	   að	  

leiðbeinandi	  skuli	  velja	  viðeigandi	  verkefni,	  leggja	  fyrir	  vandamál	  sem	  þarfnast	  úrlausnar,	  

sjá	  hvenær	  sjálfsprottin	  námstækifæri	  koma	  upp	  og	  hvetja	  til	  nýtingar	  á	  þeim,	  setja	  mörk	  

og	  styðja	  við	  nám	  þátttakenda.	  Hann	  þarf	  líka	  að	  vera	  meðvitaður	  um	  sjálfan	  sig,	  um	  eigið	  

gildismat,	   forsendur	   og	   fordóma	   og	   átta	   sig	   á	   hvernig	   það	   getur	   haft	   áhrif	   á	  

þátttakandann.	   Ekkert	   okkar	   er	   án	   fortíðar	   og	   hún	   hefur	   áhrif.	   Leiðbeinandinn	   þarf	   því	  

ekki	   aðeins	   að	   vera	   meðvitaður	   um	   fyrri	   reynslu	   sína,	   heldur	   einnig	   um	   fyrri	   reynslu	  

þátttakenda	   og	   huga	   að	   því	   hvernig	   hún	   getur	   haft	   áhrif	   á	   reynslu	   þeirra,	   ígrundun	   og	  

mögulega	  yfirfærslu.	  Það	  þarf	  því	  að	  ræða	  markmið	  þeirra	  og	  væntingar	  og	  mikilvægt	  er	  

að	  þátttakendur	  fái	  að	  túlka	  reynslu	  sína	  sjálfir	  (Jakob	  Frímann	  Þorsteinsson,	  2011:75).	  

8.	  Lokaorð	  

Lagt	  var	  upp	  með	  það	  að	  svara	  eftirfarandi	  spurningunum	  í	  þessari	  greinargerð:	  

• Hvernig	   er	   hægt	   að	   nýta	   reynslunámskenningar	   í	   frítímastarfi	   til	   að	   stuðla	   að	  

aukinni	  blöndun	  ófatlaðra	  unglinga	  og	  unglinga	  sem	  nota	  óhefðbundin	  tjáskipti?	  	  

• Hver	  gæti	  félagslegur	  ávinningur	  unglinganna	  af	  því	  orðið?	  

Það	  er	  mitt	  mat	  að	  reynslumiðað	  nám	  henti	  sérstaklega	  vel	  til	  þess	  að	  stuðla	  að	  aukinni	  

blöndun.	   Unglingur	   sem	   kynnist	   því	   af	   eigin	   raun	   að	   fatlaðir	   jafnaldrar	   hans	   eru	  

fjölbreyttur	  og	   skemmtilegur	  hópur	  er	   líklegri	   til	   að	   tileinka	   sér	  þá	  þekkingu	  og	  yfirfæra	  

hana	  á	  aðrar	  aðstæður	  en	  sá	  sem	  setið	  hefur	  undir	  formlegum	  fyrirlestri	  eða	  lesið	  í	  bók	  að	  

fatlaðir	  séu	  venjulegt	  fólk.	  Til	  að	  góð	  samskipti	  geti	  orðið	  þarf	  að	  vinna	  markvisst	  að	  þeim.	  

Við	  vinnslu	  þessarar	  greinargerðar	  leitaði	  ég	  að	  upplýsingum	  og	  heimildum	  um	  hvað	  hefur	  

verið	   gert	   hér	   á	   landi	   til	   þess	   að	   auka	   samskipti	   fatlaðra	   og	   ófatlaðra	   unglinga,	   en	   svo	  

virðist	   sem	   ekki	   hafi	   verið	  mikið	   gert	   af	   því.	   Það	   sem	   þó	   hefur	   verið	   gert	   hefur	   komið	  

nokkuð	  vel	  út.	  Unglingar	  í	  framhaldsskólum	  hafa	  t.d.	  fengið	  einingar	  eða	  önnur	  laun	  fyrir	  

að	   fylgja	   fötluðum	   jafnöldrum	  sínum	  á	  ákveðna	  viðburði	  og	  hafa	   samskipti	  þeirra	   í	  milli	  

aukist	  í	  kjölfarið.	  Bent	  hefur	  verið	  á	  að	  umbun	  af	  slíku	  tagi	  sé	  kannski	  ekki	  æskileg	  þar	  sem	  

samband	  unglinganna	  sé	  þá	  ekki	  á	  jafnréttis	  grundvelli.	  Reynslumiðað	  nám	  er	  kjörin	  leið	  til	  

að	   vinna	   með	   samskipti	   fatlaðra	   og	   ófatlaðra	   unglinga	   sem	   jafningja.	   Það	   eitt	   að	   vera	  

saman	   og	   vinna	   saman	   að	   sameiginlegum	   markmiðum	   í	   umhverfi	   sem	   stýrt	   er	   af	  

leiðbeinanda	   getur	   verið	   stórt	   skref	   í	   átt	   að	   bættum	   samskiptum	   og	  minni	   hræðslu	   og	  

feimni.	   Þekking	   eykst	   einnig	   í	   gegnum	   reynslu	   af	   því	   að	   vinna	   saman	   og	   í	   gegnum	  

samræður	   í	   umhverfi	   þar	   sem	   lögð	   er	   áhersla	   á	   gagnrýna	   og	   opna	   umræðu	   um	   þau	  

málefni	   sem	   tekin	   eru	   fyrir.	   Þannig	   getur	   vitneskja	   unglinga	   sprottið	   af	   persónulegri	  

reynslu	  og	  þroskast	  í	  gegnum	  ígrundun	  og	  umræður.	  

Í	  námskeiðinu	  Reynslunni	  ríkari	  verður	  sérstök	  áhersla	  lögð	  á	  að	  unglingarnir	  kynni	  sig	  og	  

kynnist	  öðrum	  þátttakendum,	  bæði	  með	  því	  að	  segja	   frá	  sér	  og	   í	  gegnum	  samvinnu	  þar	  

sem	  aðal	  áherslan	  verður	  á	  að	  vinna	  saman	  að	  sameiginlegum	  verkefnum.	  	  

Dewey	  talar	  um	  óhjákvæmileg	  tengsl	  milli	  persónulegrar	  reynslu	  og	  menntunar	  en	  áréttar	  

jafnframt	  að	  ekki	  sé	  öll	  reynsla	  menntandi	  og	  geti	  jafnvel	  haft	  þveröfug	  áhrif	  (2000:35-‐36).	  

Þess	  vegna	  er	  mikilvægt	  að	  skipuleggja	  upplifunina	  til	  að	  hún	  geti	  orðið	  að	  námi.	  	  

Leiðbeinandi	  sér	  til	  þess	  að	  aðstæður	  séu	  ávallt	  þannig	  að	  verkefni	  séu	  hæfilega	  krefjandi	  

til	  að	  tryggja	  að	  nám	  sé	  að	  eiga	  sér	  stað	  og	  jafnframt	  að	  ekki	  sé	  hætta	  á	  að	  upplifunin	  sé	  

neikvæð	  og	  unglingarnir	  vilji	  ekki	  koma	  aftur	  í	  sömu	  aðstæður.	  

Ég	  tel	  að	  félagslegur	  ávinningur	  allra	  þátttakenda	  í	  námskeiði	  sem	  þessu	  geti	  verið	  mjög	  

mikill.	  Fötluðu	  unglingarnir	  fá	  tækifæri	  til	  að	  læra	  af	  jafningjum,	  taka	  þátt	  í	  auðugra	  

félagslífi	  og	  eiga	  kost	  á	  samskiptum	  við	  ófatlaða	  unglinga.	  Ávinningur	  ófatlaðra	  unglinga	  er	  

engu	  síðri	  þar	  sem	  að	  þau	  læra	  að	  yfirstíga	  eigin	  fordóma	  um	  fólk	  og	  kynnast	  því	  á	  nýjan	  

hátt.	  Þau	  munu	  verða	  meðvituð	  um	  að	  það	  býr	  meira	  í	  fólki	  en	  virðist	  við	  fyrstu	  sýn.	  Allir	  

þátttakendur	  munu	  kynnast	  margbreytileika	  mannlífsins	  og	  sjá	  að	  það	  er	  auðveldlega	  

hægt	  að	  koma	  til	  móts	  við	  fólk	  með	  ýmsum	  leiðum	  ef	  maður	  vill	  og	  leggur	  sig	  fram.	  

